
 Узакъ заманладан бери адам 
улу жерде кесини ызын къояр-
гъа, аны бла ызындан келлик 
тёлюлеге хапарын айтыргъа 
излегенди. Ма андан сюеледиле 
менгирле, бири къынгырына ке-
тип, башхасы – жерден ёсген буз 
сюнгюча, тюз, ёрге талпынып.

Ахыры 2-чи бетдеди.

Соруу - жууап

Бу кюнледе белгили малкъар 
художник Курданланы Асланны 
жашы  Валерий туугъанлы 80 жыл 
болады. Аны эсгериуге аталып, 
Элбрус районну Хутуйланы Хана-
фий атлы тарых-краевед музейини 
Кёнделендеги  бёлюмюнде кёрмюч 
ачылгъанды. 

Суратларында –
унутулмазлыкъ сыфатла

Тапландырыу

Ёмюрлени бу жерде 
къалгъан ызлары

«Аллахутала оразабызны, 
хар тилегибизни да 
къабыл кёрсюн»

Эсигизге салайыкъ: бу 
багъыу учрежденияны жан-
гыртыугъа РФ-ни Прави-
тельствосуну Председате-
ли Михаил Мишустинни 
буйругъу бла къыстырыкъ 
ахчадан 125 миллион сом 
чакълы бёлюннгенди.

Республиканы оноучусу 
мекямны кесине бла аны 
тёгерегине къарагъанды. 
Бюгюнлюкде ишлени ас-
ламысы бошала турады-
ла, больницаны ал бети 
айбатланнганды. Казбек 
Коков тёгерек-башны да 
тапландырыргъа, ол тийре-
де жангы къабакъны, терек 
бахчаны да эсге алыргъа 
кереклисин эсгертгенди. 

Тапландырыу ишле жа-
ланда сабий больница-
ны тийреси бла чекленип 
къаллыкъ тюйюлдюле, бир 
ненча медицина учреж-
дение орналгъан багъыу 
шахарчыкъ саулай да иги-
лендирилликди. Ол жумуш 

Шогенов орамда жангыр-
тыу ишле бла бирге тамам-
ланыллыкъды.

Алгъаракълада Казбек 
Коковну буйругъу бла жол-
гъа тынгылы ремонт эти-
уню проекти жарашды-
рылгъан эди. Анга кёре, 
аны машинала жюрюген 
кесеги жангыртыллыкъды, 
жаяу  жолчукъла ишле-
нирикдиле, кече жарыкъ 
болурча этилликди, жашил-
лендириу мадарла да эсге 
алыннгандыла.  Шогенов 
эмда  Малая орамланы ор-
таларында ойнарча, спорт 
бла кюреширча, солурча да 
майданлары болгъан терек 
бахча къураллыкъды. Ол 
быйыл тамамланыллыкъ 
ишлени тизмесине кир-
генди.

КъМР-ни Башчысыны 
бла Правительствосуну 

пресс-службасы.  

Белгилисича, Къабарты-Малкъарда «Къор-
къуусуз эм  тынгылы  автомобиль  жолла» 
миллет эм башха проектлеге кёре  танг кесек 
иш этиледи – жолла эм кёпюрле да жангырты-
ладыла. Регион магъаналы жолланы игилен-
дириуге да аслам эс бурулады.  Ол санда арт  
жыллада  жер-жерли администрацияла бла 
байламлыкъда узакъ эллеге жолла къоркъуусуз 
болурча мадар этиледи.   

Алай бла быйыл Республикалы жол мюлк 
фонддан бёлюннген  1,3 миллард сомгъа  му-
ниципал  районланы барысында да 29 жолгъа,  
35 километр чакълы бирге тынгылы ремонт 
этилликди.  

Сагъынылгъан ахчагъа Къабарты, Осетин, 
Калмыков, Шогенов, Мазлоев, Пятигорская, 
Нахушев эм Руставели орамлагъа къарал-
лыкъды. Бюгюнлюкде аланы бир къауумунда 
ишле къыстау барадыла. Андан сора да, 
Прохладныйде бла Нарткъалада  Свобода 
эм  Къабарты орамла  жангыртыллыкъдыла. 
Жылны ахырына  тийишли ишле  онжети элде 
тамамланыллыкъдыла. 

Тынгылы ремонт этиллик  жолланы тизмеси-
не эм биринчи социал магъаналыла киредиле. 
Сёз ючюн, сагъынылгъан объектлени  бары-
сында да  мектепле, сабий садла, амбулатори-
яла, спорткомплексле эм башха учрежденияла 
орналадыла.   

Аны бла бирге КъМР-ни Башчысы Казбек 
Коковну буйругъу бла  шахарлада бла элледе 
жол  инфраструктураны игилендирирча проект 
да къабыл этилгенди. 

Ремонт ишледе жангы амалла бла материал-
ла хайырланыладыла. Техниканы неда адамны 
хатасындан бир тюрлю бузукълукъ  этилмез 
ючюн   аланы къурамларын дайым  тинтгенлей 
турургъа тюшеди.  Ол жумушну  «Управдор» 
учрежденияны келечилери тамамлайдыла.   
Бюгюнлюкде ала  аслам бетон къоратылгъан  
къыйын участоклада   Экинчи Чегем - Булунгу, 
Огъары Малкъар-Мухол эм  Заюковода объ-
ектледе  сынау тинтиуле бардырадыла. Ала 
бла  бетонну  къатылыгъын, суугъа, иссиге  
чыдамлыгъын билликдиле. 

КУРДАНЛАНЫ Сулейман. 

2023 жылны 20 апрелинде КъМР-ни Правительствосуну юйюнде Къабарты-Малкъар 
Республиканы Парламентини кезиулю жыйылыуу боллукъду. Анда Къабарты-Малкъар 
Республиканы Башчысы Къабарты-Малкъар Республиканы Парламентине Посланиясы 
бла сёлеширикди.

 Жыйылыу 12:00 сагъатда башланырыкъды.

КъМР-ни Парламентини пресс-службасы. 
КъМР-ни Регионда болумланы 

тинтген  арасында кезиулю тюбешиу  
бардырылгъанды. Бу жол  тюзюнлей 
эфирге Роспотребнадзорну  КъМР-де  
Управлениясыны башчысы – республи-
каны баш санитар врачы Жирослан 
Пагов къатышханды. Ол къараучуланы 
ведомствону иши эмда борчлары бла 
шагъырейлендиргенди, аланы соруу-
ларына да жууапла бергенди.

«Баш къайгъырыуубуз – инсанланы  
саулукъларын бла эркинликлерин сакълауду»

– Жирослан Ахмедович, хайырланыучула 
сизге  къаллай соруула бла сёлеширге бол-
лукъдула?

– Адамны жашау болумун сакълау эмда хайыр-
ланыучуланы эркинликлерин къоруулау жаны бла 
кёп зат къолубуздан келеди. Сёз ючюн, тапсыз 
продукция сатып алыу, хакъ тёленип берилген 
жумушланы  тынгылылыкълары эмда болжал-
лары. Дагъыда санитар-эпидемиология болум: 
фатарлада, технологиялы эмда башха оборудова-
ние ишлегенинде  башхаланы тынгысыз этдирген 
тауушла, кир-кипчикни заманында кетермеген 
дегенча аллай шартла эм башха жумушла.

– (къараучудан соруу) Тюкенде манга тапсыз 
товар сатхан эселе не этерге керекди эмда 
къайры сёлеширге боллукъду?

– Инсаннга аллай товар сатхан эселе, РФ-ни 
законодательствосуна тийишлиликде, аны бла 
байламлы тарыгъыу дау халда сюзюледи.

Биринчиден, бу адам сатыучугъа сёлешип, да-

уун къагъытда (эки чапыракъда) жазып берирге 
керекди. Анда уа не зат сюйгенин жик-жиги бла 
ангылатыргъа борчлуду: товарны артха къайта-
рыргъа, башхасына алышыргъа, аны орунуна, 
юсюне да къошуп, башха тюрлюсюн алыргъа 
сюйгенин. Къалай-алай болса да, биринчиден, 
тюкенчиге барыргъа тийишлиди. Ол а он кюнню 
ичинде дау къагъытын берген инсанны ыразы 
этерге неда анга угъай дерге борчлуду. 

Биринчиси уа, аны дурус кёрмей къалса, 
Роспотребнадзоргъа барыргъа эркинди. Аны 
тарыгъыуун специалистлерибиз аллыкъдыла, ке-
рек болса, аны жарашдырыргъа да болушурукъ-
дула. Ол адам сюйсе уа, тарыгъыуун почта бла 
жиберирге неда сайтыбызгъа кирип жазаргъа, 
анга сурат неда видео да къошаргъа боллукъду.

Тарыгъыугъа отуз кюнню ичинде къаралады 
бизде. Анда айтылгъан тюз болгъаны билинсе, 
сатыучу ол инсанны ыразы этерге керек боллукъ-
ду: товарын алышыргъа неда ахчасын къайта-
рыргъа. Аны кесине уа эсгертиу этилликди неда 
тазир салынырыкъды.

Жокълау

Казбек Коков сабий больницаны 
жангыртыу не халда болгъанына къарагъанды

КъМР-ни Башчысы Казбек Коков Республикалы сабий клиника больницагъа ремонт этиу не халда 
болгъанына къарагъанды эмда анда кенгеш  бардыргъанды. 

Жолла жангы излемлеге келиширча 

Билдириу

Къабарты-Малкъар Республиканы 
Парламентини депутатларыны эслерине

Жазылыу-2023

Атам Ахмат алгъа «Коммунизмге жолну» дайым алып 
тургъанды, энди уа   «Заман» газетни кесине, къарындашыма 
да жаздырмай къоймайды, аны сюйюп окъуйду. Мен ана 
тилибизни, ариу адет-тёрелерибизни  бек сюеме, бек алгъа 
аланы юслеринден жазылгъанны излейме. Газетни башдан-
аякъ окъуп чыгъама десем, ётюрюк айтырыкъма, алай жарат-
ханымы уа къалдырмайма. 

Мен таныгъан, билген адамланы юслеринден жазылгъанын 
кёрсем а,  ол номерни бир жанына салып къояма. Газетде дагъ-
ыда жангылыкъланы юслеринден окъургъа  сюеме. «Заман» 
мени  чынтты шуёхумду деп, таукел айталлыкъма. Алайды да, 
газетибизге жазылайыкъ, бу магъаналы жумушха уллу кёллю болмайыкъ!

МАЛКЪАРЛАНЫ Мурат,  КъМР-ни сыйлы артисти.

БИЗНИ  ИНДЕКСИБИЗ –  П 5893

«Заман» чынтты шуёхумду      

Тюбешиуге КъМР-ни Баш-
чысыны Парламентде эм сюд 
органлада келечиси  Мадина 
Дышекова, депутатла, жууа-
плы министерстволаны  бла 
ведомстволаны келечилери 
къатышхандыла. 

 Профильли комитетни баш-
чысы Хусейн Кажаров къы-
ралда юйюр тёрелени сакъ-
лаугъа энчи эс бурулгъанын 
чертгенди. 

– Юйюрню магъанасы ар-
тыкъда уллуду. Ол праволу 
базада да чертиледи. РФ-ни 
Президентини «Тёрели рос-
сейли ниет хазнаны сакълауну 
эм кючлениую  къырал поли-
тикасыны мурдорун къабыл 
кёрюуню юсюнден» Указында 
да анга энчи жер берилгенди.   
Юйюрню къолайлыгъыны 
мурдорун къырал себеплик 
къурайды. РФ-ни Президенти 
Посланияларында   къолай-

сызлагъа, къыйын жашау 
болумгъа тюшген юйюрлеге 
болушургъа кереклиси дайым 
да айтылады. Юйюрле битеу 
тийишли социал себепликни 
алырча мадарла тамамлау 
баш борчларыбыздан бириди. 
Аны бла бирге уа юйюрню 
даражасын кётюрюу,   тама-
талагъа болушуу, жаш тёлюню 
юйретиу да баш магъаналы 
жумушладан бирлеридиле, – 
дегенди депутат.

 Урунуу эм социал къоруу-
лау министрни орунбасары 
Елена Романова республи-
када бу жаны бла къаллай 
мадарла толтурулгъанла-
рыны юслеринден билдир-
генди. Министерство аны 
эки тюрлю тамамлайды. Би-
ринчиден, «Сабий туугъанда 
юйюрге ахча болушлукъ» 
регион программаны чекле-
ринде. Дагъыда «Демогра-

фия» миллет проектге кёре. 
 Былтырны эсеплерини юс-

леринден айтханда, регион 
проектни жашауда барды-
рыугъа 3,8 миллиард сом 

бёлюннгенди. Биринчи сабий 
туугъанда (юйюрге алгъан-
да) 11050 юйюрге ай сайын 
тёлеуле этилгендиле.  Бу жу-

мушлагъа 1,5 миллиард сом 
къоратылгъанды. Ючюнчю 
эм андан кёп сабий туугъанда 
ай сайын къырал болушлукъ 
11320 юйюрге берилгенди. Би-

теу да бирге 2 миллиард сом 
къоратылгъанды. Туугъанда 
бир кере тёленнген пособие 
10678 юйюрге бёлюннгенди.  

Бу жумушлагъа 37,48 миллион 
сом къоратылгъанды. 

Аны бла бирге юйюрле этген 
къоранчланы бир кесеги артха 
къайтарылады. Ол санда са-
бий садлагъа ата-анала берген 
ахчадан.  Бу къырал себеплик-
ни былтыр   4167 юйюр алгъан-
ды - битеу да бирге 25 миллион 
сом. 166 кёп сабийли юйюрге 
жашау болумларын игилен-
дириуге  41,25 миллион сом 
юлешиннгенди. Жангы окъуу 
жылны аллында кёп сабийли, 
къолайсыз, къыйын жашау 
болумгъа тюшген юйюрледен  
2588 сабийге ахча болушлукъ 
этилгенди. Алагъа школгъа 
хазырланыргъа ючюшер минг 
сом берилгенди, битеулю къо-
ранчла 7,8 миллионнга жет-
гендиле. Бу жумушлагъа ахча 
субботникден жыйылгъанды. 

Парламент

Юйюр тёрелеге – энчи магъана
КъМР-ни Парламентини Урунуу, социал къоруулау эм  саулукъ сакълау комитетини кенгертилген жыйылыуунда Къабарты-Малкъарда юйюр-

ню даражасын игилендириу, юйюр тёрелени кючлеу жаны бла  къаллай мадарла толтурулгъанлары  сюзюлгендиле. 

Ахыры 2-чи бетдеди.

 КъМР-ни Башчысы Каз-
бек Коков Пасха байрамны 
кюнюнде Пятигорскну бла 
Черкесскни епархиясыны 
Нальчик округда благочин-
ныйи Валентин Бобылев бла 
тюбешгенди. Республиканы 
оноучусу аны эмда Къабар-
ты-Малкъарны православ-
ный жамауатын да сыйлы 
байрам бла алгъышлагъ-
анды.

Валентин Бобылев Пасха 
бла байламлы дин адетле 
къалай ётгенлерини юсюн-

ден билдиргенди. Ушакъны 
кезиуюнде дагъыда  жаш 
тёлюню юйретиуде респу-
бликаны власть органлары-
ны, жамауат эмда волонтёр 
организацияларыны право-
славный дин ахлула бла бир-
ге ишлеулерини амаллары 
сюзюлгендиле.

-Республиканы православ-
ный жамауаты бюгюнлюкде 
миллетлени араларында 
келишиулюк болуруна уллу 
къыйын салады, тёрели 
хазналарыбыз эмда Ата 

журтубузну тарыхы сакъла-
нырларына, патриот ниетле 
кючленирлерине тийишли 
юлюшюн къошады, жарыкъ-
ландырыу иш бардырады. 
Энчи аскер операциягъа 
къатышхан аскерчилери-
бизге, аланы юйюрлерине 
да болушлукъ этиуге тири 
къатышады. Мындан ары 
да аллай жумушлада бай-
ламлыкъларыбызны кючлей 
барлыкъбыз,-дегенди Каз-
бек Коков.

 Тюбешиуле

Сыйлы байрам бла алгъышлагъанды

КъМР-ни Башчысы Казбек 
Коков  Къабарты-Малкъарны 
Баш сюдюню председатели 
Олег Богатырев бла ишчи тю-
бешиу бардыргъанды. Ушакъ-
ны кезиуюнде республиканы 
сюд органларыны 2022 жылда 
ишлерини эсеплери сюзюл-
гендиле, толтуруучу власть 
органланы сюдле бла бирге 
ишлеулерини амалларына 
къаралгъанды.

Тюбешиуде республика-
да жашагъанла, бизнес бла 
кюрешгенле да тюрлю-тюр-
лю даулаш жумушлары бла 
сюдден терк-терк себеплик 
излегенлерини юсюнден ай-
тылгъанды. Сюдлени ишле-
рин игилендириуню тохтаусуз 
бардырыргъа кереклиси да 

чертилгенди. Баш борчлагъа 
уа  сюдге берилген ишлеге 
къарауну болжалларын къыс-
хартыу, чыгъарылгъан оноу-
лада чурум табылмазча этиу 
саналады.

Андан сора да, бийик уста-

лыкълары болгъан специа-
листле хазырлаугъа, сюдлени 
ырысхы-техника  онгларын 
кючлендириуге, цифралы 
амалланы сингдириуге энчи 
магъана берирге кереклиси 
белгиленнгенди.

Эсепле чыгъарылгъандыла, борчла салыннгандыла

Маданият

 18 апрель – Эсгертмелени эм тарых магъаналы жерлени халкъла аралы кюню

 Узакъ заманладан бери адам улу жерде 
кесини ызын къояргъа, аны бла ызындан 
келлик тёлюлеге хапарын айтыргъа изле-
генди. Ма андан сюеледиле менгирле, бири 
къынгырына кетип, башхасы – жерден ёсген 
буз сюнгюча, тюз, ёрге талпынып; андан 
сюеледиле башха сынла, къалала, ат аталып, 
жигит жашланы, ариу къызланы юслеринден 
унутулмаз таурухларын къатлай; тау элледе 
къыйыр сакълайдыла кешенеле, шыякыла, 
тёгерекге къара мудахлыкъ жайып… 

Озгъан ёмюрню бла бюгюнню бирге байлагъан 
эсгертмеле, тарыхыбызны унутдурмаз акъ-

ылда, айбатлайдыла шахар эмда эл орамланы, 
солуу бахчаланы. Бирле былай айтадыла: «Адам 
ёлюмден къоркъгъандан кюрешеди унутулмаз-
лыкъ шартла къояргъа. Эсгертмелеча, хайыр 
чыкъмагъан затла этип». Хау, бусагъатда кёп-
дюле хайыр бермеген затны учуз этгенле. «Неге 
керекдиле мингле бла суратла, эсгертмеле, аланы 
артда киши танымаса?» – дейдиле ала. Башхала 
уа алада терен магъана табадыла – ата-бабала-

рыбызны тарых жолларын, ала бла къан, жан, 
тин байламлыкъны. Баям, эсгериллик затха, ол не 
болса да, эсгертмемиди, китапмыды, эс бурдура, 
чыгъармачы жашау ючюн ёлюм бла сермешге 
киреди. Кеси ючюн угъай, заманы, заманлашлары, 
ала этген иги ишле, ала келген сынау жолла ючюн. 
Эсгертмелеге, аланы ёмюрлюк хапарларына пат-
чахла, бош адамла да сый бергендиле.

Бизни республикада тарых эм культура эсгертме-
ле кёпдюле. РФ-ни халкъларыны культура хазна-
ларыны объектлери битеу да бирге 417 боладыла. 
Аладан 114-сю федерал, 303-сю уа регион дара-
жалыдыла. Бек эрттегилилеге Акъ-Сууда, Тёбен 
Чегемде, Кёнделенде, Яникойда, Хабазда, Орус 
Бахсанда, Заюково элде, Хара-Хора тауда, Къыз-
бурунда, Залукокоажеде, Малкада, Сармаковода 
да эски жашау журтланы ызлары саналадыла.

Кёнделенде эрттегили жазыулары болгъан таш 
табылгъанды, Хижраны 1022 жылы кёргюзтю-

люп. Аллай ташла Бабугентде, Огъары Малкъарда, 
Ташлы-Талада да бардыла. Эски жазыула Акъ-
къаяда окъуладыла. Курган тёбеле Хабазда, Булун-
гуда, Тёбен Чегемде, Быллымда, Гижгитде, Огъары 
Малкъарда, Кёнделенде, Орус Бахсан, Заюково, 
Къызбурун тийрелеринде, Урванда тюбейдиле.

Эски къалала, кешенеле Огъары Малкъарда, 
Холам-Бызынгыда, Тёбен Чегемде, Огъары Че-
гемде сюеледиле. Аладан федерал магъаналы 
архитектура объектлеге Огъары Малкъарда Абай 
къала, Боташ къала, Къарча къала, Чегемде 
Малкъарукъланы къала, Холамда Жаболаны 
къала, Усхур (Тотур) къала, Акъ къала, Ышканты-
да Амырханланы къала, Зылгыда Зылгъы къала 
саналадыла. Аланы бир къаууму, бютюнда Холам 
ауузуну тарыхын сакълагъан къалала, не халда 
тургъанларын кёрген адам къууанырчады деп 
айтхан къыйынды. Бюгюн ала оюла тургъанла-
ры туурады. Таурухха кирген Жабо къала уа бир 
кесекден жаланда ауузда къаллыкъгъа ушайды. 
Аллай эрттегили эсгертмеле къарар керекли жер 
башындан кетселе, халкъыбызны тарыхыны бир 
кесеги юзюллюгюне не сёз. Алагъа сакъ болуугъа 
аталгъан къырал программала да бардыла, алай а 
бизде ол онгланы хайырланнганла аздыла.

Тарых магъаналыла эсгертмеле республиканы 
хар элинде, шахарында да асламдыла. Аланы 

арасында Кёнделен аягъында сюелген «Мудах 
таулу» деген а энчиди. Ол санат жаны бла къый-
матлыланы арасында бек белгилилери: 

Махтауну эсгертмесинден, Ёмюрлюк отдан 
башлап, Къалабекланы Солтан-Хамитге, Бай-
солтанланы Алимге, Владимир Лениннге, Бетал 
Калмыковха, Мусукаланы Ахматха, Чеченланы 
Къаншаугъа, Сергей Кировха, Мечиланы Кязимге, 
Бекмурза Пачевха, Али Шогенцуковха, Къулийланы 
Къайсыннга, Алим Кешоковха, Тимбора Мальба-
ховха, Валерий Коковха, Марко Вовчокга эм башха 
жашауубузда эслерча ыз къойгъан энчи адамлагъа 
аталып да бардыла. Нальчикни ортасында Къабар-
тыны Россейге къошулгъаныны 400-жыллыгъына 
аталгъан эсгертме да сюеледи.  Халкъда анга 
«Марияны эсгертмеси» дейдиле.

Аланы этген скульпторла бла архитекторла 
Кърымшаухалланы Xамзат, Каркаланы Мухар-
бий, Асанланы Владислав, Людмила Литвинова, 
Михаил Тхакумашев, Арсен Гучапшев, Ася Ми-
дова, Xамид Савкуев, Владимир Артамонов эм 
башхаладыла. 

Жангы эсгертмеле да къошулгъандыла арт 
жыллада. Сёз ючюн, архитекторла Василий 

Техин бла Юрий Нальчикде «Дубки» районда этген 
Хорламгъа аталгъан ёре эсгертме, солуу паркда « 
Жулдузлу таш» (архитектор Алим Паштов), «Наль-
чик – аскер махтаулукъну шахары», «Афганлы-
лагъа» (архитектор Владимир Бублик) эм башхала. 
Алай а бек уллу эсгертмеле, сёзсюз, «Къайсыннга 
жюз атлам» (автор Тетууланы Хадис, архитектор 
Гюзюланы Малик) эмда Нальчикде Малкъар 
халкъны политика репрессияланы кезиулеринде 
жоюлгъанларына аталгъан мемориалны аллында 
Мечиланы Кязимни (архитектор Гуданаланы Борис) 
комплекслеридиле. Хар тёлю да кеси юлюш къо-
шады бу тюрлю хазнабызгъа.

Сагъыш этсенг, эсгертмеле кетгенлеге угъай, 
бизге, саулагъа, керекдиле – ала ёмюрлени, алада 
жашагъан адамланы бир бирге байлагъан, бир за-
манда да тохтамазлыкъ жашауну белгилеридиле. 
Алада жолун мурса басмагъан тюзлюк, къайтарыл-
маз терсликле, атлары жыргъа кирген жигитле, ала 
этген кишиликле, урунууну ариулугъу, ёмюрлюгю 
да сакъланадыла. 

КЕРТИЛАНЫ Сакинат.

– Бу соруу коронавирус ауруу 
бла байламлыды: тыш къырал-
ладан къайтып келгенлеге шёндю 
ол жаны бла къаллай излемле 
бардыла?

– Эсигизде эсе, ал кезиуледе, 
чекни ётгенле 24 сагъатны ичинде 
ПЦР-тест берирге керек эдиле. 
Ол къуру бизни адамларыбызгъа 
угъай, башха къыралланы граж-
данларына да излем эди. Шёндю 
ол жокъду. Жаланда чекни ётген 
адамла (самолётланы экипажлары 
неда автотранспортну водитель-
лери саналмайдыла) анкетаны 
толтурургъа керекдиле. Дагъыда 
айырып, бир-бирлеге контроль хал-
да тест этерге боллукъдула.

Жарсыугъа, коронавирусну жай-
ылыуу, саулай дунияны юсюнден 
айтсакъ, энтта да тыйылмагъан-
ды. Саулукъ сакълау жаны бла 
Битеудуния организация (ВОЗ) да 
пандемия бошалгъаныны юсюнден 
билдирмегенди. Аны ючюн бу ауруу 
энтта да кюч алыр деген къоркъуу 
сакъланнганлай турады.

– Санитар-эпидемиология бо-
лумгъа контроль къалай этиледи?

– Биринчиден - профилактика 
жумушла. Биз болуму дайым сюз-
генлей турабыз, жер-жерледе, 
элледе, муниципалитетледе да. 
Къайда не зат болгъанын жик-жиги 
бла тинтебиз.

Жукъгъан ауруулуланы юсюнден 
айтсакъ, битеуроссей орта кёрюм-
дюлени бизде жаланда экисин 
оздурабыз: жаныуарла къапхан 
шартла – 17, сылтауу белгисиз бол-
гъан инфекцияла уа - 4 процентге.

Озгъан жылны эсеплерине кёре, 
бууала, чечек эмда кёме ауруу-
лагъа жугъуу аз-маз кёбейгенди. 
Кёмеден эки шарт болгъанды, са-
улай къыралда уа аны тёрт жюзден 
асламысы тохташдырылгъанды. 
Ол къуру бизни угъай, сау дунияны 
сагъайтхан аурууду. Аллай шарт 

болгъанын билсек, биз терк окъуна 
вакцина салабыз, ол жайылмазча 
хар нени да тынгылы этебиз.

Контроль дагъыда къаллай бола-
ды: сууну, хауаны лабораторияда 
тинтиу. Биринчисин 117 жерде та-
мамлайбыз, сёз ючюн.

– Барыбыз да билгенибизча, кёп 
да бармай губула тирилген кезиу 
башланырыкъды. Адамлагъа ол 
жаны бла къаллай рекомендаци-
яла берирге боллукъсуз?

– Бу кезиу апрельден сентябрьге 
дери барады. Тюз ма бу кюнлеге 
жетеулен къабылгъанды, ол санда 
ючюсю сабийледиле. Сёз ючюн, 
былтыр бу кезиуге жаланда бири 
бар эди, ол да сабий.

Губула жаланда агъачда жашай-
дыла деген аллай оюм жюрюйдю 
халкъда. Алай ол тюз тюйюлдю: бу 
затла шахарлада парклада, жашил 
тийреледе да табыладыла. Биз ала-
ны жыл сайын тинтгенлей турабыз, 
бегирек да сабий саулукъландырыу 
эмда билим бериу учреждения-
ланы къатларына къарайбыз. Гу-
буланы къурутуу жумушла быйыл 
230 гектарда тамам этилликдиле. 
Районланы эмда шахарланы ад-
министрациялары, башхала да 
анга алты миллиондан аслам сом 
къоратыргъа умутлудула.

 Энтта да бир осал затны айтыр-
гъа сюе эдим. Арт жыллада губула 
тёрели халда жайыучу ауруула (сёз 
ючюн, кърым геморрагия без-
гек) угъай, башха тюрлюлери да 
табылып башланнгандыла. Ол а 
неди десегиз – боррелиоз. Бу ауруу 
Россейни орта регионларында жай-
ылыучуду асламысында. Алай энди 
къыбыла регионлагъа да жетип 
тебирегенди. Талай жыл мындан 
алгъа аны ышанларын кёрюп тур-
гъанбыз, былтыр а анга бир инсан 
жукъгъанын ачыкълагъанбыз.

Губула жайгъан аурууладан сакъ-
ланырча бек биринчиден сакъ 
болургъа тийишлиди. Агъачха, та-
бийгъатха чыкъгъанда, юсюгюзню 
иги жапхан кийимле кийигиз. Ала 

акъсылдым болсала игиди, нек 
дегенде, акъны юсюнде губу иги 
кёрюнеди. Дагъыда акарицид затла 
себигиз юсюгюзге – ол къуртланы 
юркютген препаратладыла.

Бу айтылгъан затланы сансыз 
этмегиз. Губу къапхан эсе, аны ке-
сигиз чыгъарыргъа кюрешмегиз, 
травматология пунктха барыгъыз. 
Анда аны тап алып, лабораториягъа 
жиберип тинтирикдиле. Ол ауруулу 
болгъанын, анга сизни да бояргъа 
боллугъун специалистле терк тох-
ташдырлыкъдыла.

– Интернет-тюкенле бла байлам-
лы тарыгъыулагъа уа къараймы-
сыз?

– Бу магъаналы сорууду. Нек 
дегенде, арт кезиуледе быллай 
тюкенледен (Ozon, Wildberries эм 
башхалары) абериле сатып алыу 
бек тирилгенди. Анга кёре та-
рыгъыуланы саны да асламыракъ 
болгъанды. Ала не бла байламлы-
дыла?

Биринчиден – товар келирини 
болжалы. Дагъыда адам бир зат-
ны багъасын тёлегенликге, аны 
къолуна башха зат келеди – аллай 
шартла да бола туруучудула. Андан 
сора да, качество бла байламлы 
тарыгъыула. Аллай жумушлары бла 
бизге келгенлеге ахчаларын артха 
къайтарыргъа болушабыз.

Хыйлалыкъ да этилиучюдю. Адам 
интернетде абери сатып алама 
деп, аны багъасын бош адамлагъа 
кёчюреди. Аланы жумушларын а 
правону къоруулаучу органлагъа 
жиберебиз.

– Жашау журт-коммунал бёлюм-
де Роспотребнадзорну эркинли-
клери бармыдыла?

– Бардыла, хайырланыучуланы 
эркинликлерин къоруулау бла бай-
ламлыдыла. Ол санитар-эпидеми-
ология излемлени толтуруу жаны 
бла талай федерал законлагъа 
тийишлиликде этиледи.

Дагъыда жашау журт Кодексни 
отузунчу статьясына тийишлилик-
де, Къабарты-Малкъарны Тарифле 

эмда жашау журтлагъа надзор 
этиу жаны бла къырал комитети-
ни бардыла аллай эркинликлери. 
Сёз мында кёп фатарлы юйлени 
жумушларына къарагъан компа-
нияланы ишлерини юсюнден ба-
рады. Къысха айтханда, адамны 
тарыгъыуу аллай юйде жумушла 
бла байламлы эсе, аны къагъытын 
ол комитетге ашырабыз.

Биз а, сёз ючюн, фатарладан 
неда вентиляция оборудованиядан, 
сора кафеледен чыкъгъан таууш-
лагъа тарыгъыулагъа къарайбыз. 
Кафеле дегенде, кюн жылыннганы 
бла ала тири ишлеп башлайдыла, 
анга кёре тарыгъыуланы саны да 
кёбейеди.

Кир-кипчикни заманында чыгъ-
армайдыла, кёп фатарлы юйню 
битеулю мюлкюне управляющий 
компания иги къарамайды деп 
сёлешгенле да боладыла.

– Жумушланы къайсы тюрлюле-
рине бересиз лицензияны?

– Аны эки тюрлюсю барды. Би-
ринчиси - адамлагъа эмда жа-
ныуарлагъа жукъгъан аурууланы 
къозгъагъан затла бла ишлерге 
лицензияды. Биз аланы жаланда 
ючюнчю эмда тёртюнчю къауумла-
ры бла байламлы эркинлик берирге 
боллукъбуз. Медицина учрежде-
ниялагъа ол керекмейди; алагъа 
жаланда санитар-эпидемиология 
заключение жарашдырабыз. Аллай 
аурууланы биринчи эмда экинчи 
къауумлары бла ишлерге эркинлик-
ни уа жаланда ара шахарда феде-
рал службадан алыргъа жарайды.

Экинчиси – ионизация излучение 
бла ишлерге лицензия. Мында да 
медицина учреждениялагъа ол 
изленмейди. Алай тюрлю-тюрлю 
диагностика аппаратланы хайыр-
ланырча, сёз ючюн, рентген, де-
фектоскоп дегенча аллайланы, ол 
къагъыт керекди. Радиациядан къо-
руулагъан затланы ишлегенде эмда 
хайырланнганда да изленеди ол.

УЛБАШЛАНЫ Мурат 
хазырлагъанды.

«Баш къайгъырыуубуз – инсанланы  
саулукъларын бла эркинликлерин сакълауду»

ЁМЮРЛЕНИ БУ ЖЕРДЕ 
КЪАЛГЪАН ЫЗЛАРЫ

 - Роберт, сахнагъа къалай бла келге-
нинги юсюнден айтсанг эди.

- Жырлап башлагъынчы мен «Къарча» 
деген ансамбльде тепсеп тургъанма. 
Артда андан кетип, бир кезиуден а кеси-
ми жыр искусствода сынаргъа сюйюп, 
Ёзденланы Альбертни бла Тамбийланы 
Къаспотну чыгъармаларын айтып баш-
лайма. Ол бир 10 жыл алгъа эди. Аланы 
жырларында Ата журтха, адамгъа сюйме-
клик кенг ачыкъланнганын бек жаратыу-
чум эсимдеди.

- Кесинг а макъам, назму уа жазыу-
чумуса?

- Угъай, аллай фахмум жокъду. Жарсы-
угъа, ноталаны окъуна билмейме. Жюрек-
ден келгенича жырлайма. Ол жумушланы 
уа бу ишлеге усталыкълары болгъанлагъа 
ышанса игиди деп, оюмум алайды. Хар 
адам да билгени бла кюрешсе керекди.

- Сен жаш адамса алыкъын. Бу ыз бла 
билим алыргъа сюймеймисе?

 - Къалай эсе да, аны юсюнден сагъыш 
да этмегенме. Музыка билимим болмагъ-
аны манга артыкъ чырмау чыгъармайды.

 -Усталыгъынга кёре уа кимсе?
- Мен психологма. Кесибизде Черкес-

скде университетни бошагъанма.
- Алгъаракъда орус тилде чыкъгъан 

сени «Под балконом», «Я тебя теряю», 
«Неверная» деген жырларынг жаланда 
кеси миллетибизни ичинде угъай да, баш-
ха хоншу регионлада да кенг жайылып, 
жюреклеге жол тапхандыла. Аланы ким 
жазгъанды?

- Жырланы тенгим Биджиланы Азамат 
жазгъанды. Орус тилде айтхан жырлары-
мы асламысыны авторлары олду.

 - Юйюрюгюзде санга дери жырлагъ-
ан, музыка бла кюрешген болгъанмыды?

- Атам гитарада согъады. Андан мен да 
юйреннген эдим.

-Бир къауум жыл алгъа сиз къобузчу 
Катчиланы Руслан бла дуэтде ата-анагъа 
жораланнган жыр айтхан эдигиз. Сен 
къобуз бла жырларгъамы огъесе ин-
струментал музыка бламы сюесе асла-
мында?

- Ол жыргъа кёреди. Бир-бир жырлагъа 

аллай кёп инструментли музыка келиш-
мейди. Хар зат да чыгъарманы энчилиги 
бла ёнчеленеди. Сёз ючюн, къобуздан 
башха музыка керек болмагъан жырла-
рыбыз кёпдюле. Магъаналарына кёре, 
алагъа бир тюрлю къошакъ керекмейди. 
Бузуп къояргъа къоркъуу барды.

- Жырдан бош заманынгы уа къалай 
ётдюрюучюсе?

- Жырлап ётдюрюучюме…Кесими студи-
ям барды да, заманымы асламында анда 
турама. Эсиме бир зат келсе, аны эбине 
жетдиргичи андан чыкъгъан да этмей 
кюрешиучюме.

- Назму тизгинле жазмайма дединг. 
Окъургъа уа сюемисе назмуланы?

- Асламында жыр къурар муратлы къа-
раучума алагъа. Аллын жаратсам, андан 
арысы да тюз ол халли барады. Алай 
бир-бирлеча, сагъатла бла поэзиягъа 
дуниясына батыб а туралмайма.

- Бюгюн «Ашхана» деген бериуге къа-
тышыргъа келип тураса. Аш-суу этерге 
къалайды фахмунг? Не зат жарашдыр-
лыкъса проектде?

- Бу жумуш да, жырча, жюрекден ке-
лирге керекди. Мен этни сюеме да, аны 
жарашдырып кёрлюкме.

- Сен социал  сетьлеге магъана бе-
ремисе? Тынгылаучуларынгы асламы 
къайдандыла?

- Угъай, артыкъ уллу магъана бермейме. 
Алай башхалача хайырланнган да этеме, 
бир тюрлю жангы жырым болса, аны тын-
гылаучулагъа эшитдирирге сюйюучюме.

- Бюгюнлюкде ненча жырынг барды 
репертуарынгда?

 - Кеси тилибизде бла орусча 100-ден 
артыкъ жырым барды. Аланы арт 7 жылда 
жарашдыргъанма.

- Къадар болуп, бу ызны сайлагъанын-
га ыразымыса?

 - Хау, алай жыр кеси сайлагъанды мени 
деп, оюмум алайды.

-  Сау бол. Жангы жырларынгы сакъ-
лайбыз.

 Ушакъны ТАППАСХАНЛАНЫ 
Аминат бардыргъанды.

«Жыр кеси сайлагъанды мени»
 Мени бюгюннгю ушакъ нёгерим къа-

рачай-малкъар халкъны фахмулу жыр-
чыларындан бири Катчиланы Робертди. 
Жаш жырчыны чыгъармачылыгъын 
сюймеген, аны ауазын башхаладан айы-
ра билмеген хазна адам табылыр милле-
тибизде. Бизден сора да аны орус тилде 
жырлары башха халкъланы жюреклери-
не да жол тапхандыла дерге боллукъма. 
Аны алайлыгъына социальный сетьледе 
жырчыны клиплерини бла видеоларыны 
тюплеринде билдириуле шагъатлыкъ 
этедиле. Фахмулу жашны Нальчикге 
терк-терк да чакъырадыла. Миллет кон-
цертлени асламысы аны къатышыуу бла 
ётедиле. Озгъан жылны ахырында уа ол 
Андрей Малаховну «Жюрекден жырла» 
деген бериуюне да чакъырылгъан эди.

 Кёп болмай а Роберт, аламат ауазлы  
Алботланы Марьяна бла бирге, Нальчик-
де болуп «Ашханада» миллет азыкълары-
бызны жарашдырыуда усталыкъларын 
да кёргюзтгенди.  Бериуню съемкалары 

башланырдан алгъа биз Катчи улу бла 
ушакъ бардырып, ол жырчылыкъгъа къа-
лай бла келгенин билгенбиз.

Беш эм андан да кёп са-
бий ёсдюрген 21 тиширыу 
«Аналыкъ махтаулукъ» май-
дал бла белгиленнгендиле. 
Аны бла бирге алагъа хар 
сабийге 30-шар минг сом тё-
леннгенди. Он сабий ёсген 
юйюрге уа «Газель» машина 
берилгенди. 

 Былтыр тёлеулени бирик-
дирилген системасындан 
къырал болушлукъну 89,1 
минг инсан алгъандыла. 
Аладан 123,4 минги – са-
бийле. Республикалы бюд-
жетден 10,6  миллиард сом  
бёлюннгенди. Юч жылдан 
жети жылгъа дери балала 
ёсген 34586 юйюрге этил-
генди къырал себеплик.

РФ-ни Президентини «Са-
бийлери болгъан юйюрле-
ге ай сайын ахча тёлеуню 
юсюнден» Указына тий-
ишлиликде, 2022 жылда 1 
апрельден  къыйын жашау 
болумгъа тюшген юйюр-
леде ёсген сабийлеге (8 
жылдан 17 жылгъа дери) ай 
сайын тёлеуле этиледиле. 
Указда бу къырал себе-
пликни тохташдырыуну эм 
юлешиуню низамы белги-
леннгенди. 

 Елена Романова халкъ-
ны жумушларын тамам-
лагъан аралада юйюрлеге 

бла сабийлеге психолого-
педагогика болушлукъну 
юсюнден да айтханды. Ала 
акъылбалыкъ болмагъанла-
ны эркинликлерине бузукъ-
лукъладан сакълар мурат 
бла къуралгъандыла. Был-
тыр он учрежденияда 12506 
инсанны жумушлары толту-
рулгъандыла. Ол санда 1392 
юйюрге берилгенди болуш-
лукъ, аладан былтыр 95-си 
тюрлю-тюрлю сылтаула бла 
эсепден кетерилгендиле. 

Бёлюмлени келечилери 
юйюрлеге минг кере бар-
гъандыла, аланы кезиуюнде 
акъылбалыкъ болмагъанла-
ны ишлери жаны бла комис-
сияланы эсеплеринде тур-
гъан юйюрлени болумларын 
да тинтгендиле. Психология 
болушлукъ телефон бла да 
берилгенди, ол санда къый-
ын болумдан чыгъаргъа да. 

 Елена Романов айтханы-
ча, бюгюнлюкде аралада 
энчи аскер операциягъа 
къатышханлагъа бла аланы 
юйюрлерине болушлукъ 
бериледи. 

Юйюрню даражасын иги-
лендириу, юйюр тёрелени 
сакълау жаны бла къаллай 
мадарла толтурулгъанла-
рыны юсюнден КъМР-ни 
культура министрини орун-
басары Карчаланы Ами-
нат, жарыкъландырыу эм 
илму министрни орунбаса-

ры Екатерина Мисостова, 
жаш тёлюню ишлери жаны 
бла министрни орунбасары  
Ахметланы Артур да бил-
диргендиле. 

Урунуу эм социал къоруу-
лау министерствону  юйюр-
леге бла сабийлеге социал 
болушлукъну республикалы 
арасыны иши бла да шагъ-
ырей болгъандыла жый-
ылгъанла. Аны   башчысы 
Оксана Темрокова бил-
диргенича, учрежденияда 
къыйын жашау болумгъа 
тюшген юйюрлени бла са-
бийлени социал жумушлары 
толтуруладыла. Докладчы-
ны айтханына кёре, быллай 
арала артыкъда магъана-
лыдыла. Алада болушлукъ 
берген бла бирге  юйюрню 
бла къырал органланы ара-
ларында байламлыкъланы 
жалчытадыла.  

 Докладланы сюзе, энчи 
аскер операциягъа къатыш-
ханланы юйюрлерине къы-
рал себепликни, сабийлени 
кеслери ёсдюрген аналагъа 
болушлукъну юслеринден 
айтхандыла. 

 Кенгешде этилген баш-
ламчылыкъла жыйышдыры-
лып,  жууаплы ведомство-
лагъа эсгертиуге къабыл 
кёрюлгендиле.

КъМР-ни Парламентини 
пресс-службасы. 

Юйюр тёрелеге –
энчи магъана

Ахыры.
Аллы 1-чи бетдеди.

Жамауат 
эм дин

– Арсен, оразаны къалай ётдюрген-
сиз?

– Бизде аллай тёре къуралгъанды – бир-
ге жыйылып, хар ингирден аууз ачдырып 
тургъанбыз. Рамазанны ахырына дери 
кюнле барысы да юлешинипдиле.  

Ораза къуру адам кесин  ашдан, суудан 
тыйгъан тюйюлдю. Аууз адам юйюнде да 
ачаллыкъды, аны  жамауатны бирикдир-
ген магъанасы уллуду. 

– Фитирни ёлчеми чыгъарылгъан-
мыды?

– Фитир Рамазан айгъа тюбеген битеу 
муслийманлагъа да борчду. Аны акъыл-

балыкъ болгъан кеси ючюн эмда аны 
къолуна къарагъан хар адамгъа да, ол 
санда ораза айда туугъан сабийчиклеге 
да, тёлейди.  

Фитирни социал магъанасы уллуду. Ол   
Ораза ачылгъан кюнню  байрамында къо-
лайсызлагъа жарлылыкъларын унутургъа, 
ахчаны аланы жашауларында магъаналы 
жумушлагъа къоратыргъа, аш-сууларын 
игилендирирге болушады. Муслийманла-
ны дин управлениясы аны адам башына 
жюз сомда тохташдыргъанды. Межгитде 
уа садакъагъа тийишли  адамланы тиз-
меси барды. Жыйылгъан ахчаны алагъа 
тапдырлыкъбыз, артыкъ къалгъан болса, 
башха жерледен кереклери, жарсыулары 
болгъанлагъа юлешебиз. 

Адамлагъа женгил болсун деп, межгит-
де фитирге бла садакъагъа энчи орунла  
салгъанбыз. Дагъыда кяфара да энчи 
жыйыллыкъды. Кяфараны уа саулугъу 
болмай, ораза тутмагъанла чыгъарады-
ла.  Аллахутала ауругъанлагъа ма аллай 
женгиллик бергенди. Аны ёлчеми  да хар 
кюн ючюн жюз сомду. Алай юч мингни 
бир жолгъа чыгъарып берген тынч тюй-
юлдю, аны кесек-кесек бёлюп тёлерге да 
жарайды – оразаны къайсы кюнюнде да. 

Фитирни ораза ачылырны аллында юч 
кюн алгъа берирге болады, аны керекли 
адамлагъа тапдырырча. Ансыз ол фитир 
магъанасын тас этип, садакъа болуп 
къалады. 

– Менден бир соруу беририми ти-
легендиле: социал сетьледе ауругъан 
сабийге ахча жыябыз, жууукъ адамыма 
болушлукъ керекди, деген билдириуле 
кёпдюле. Фитирни алагъа берирге жа-
раймыды?

– Керти да ауругъан, къыйналгъан, 
болушлукъ керекли адам эсе, жарайды. 
Ол фитирге саналады. Адам къыйнал-
маса, жамауатдан болушлукъ излерик 
тюйюлдю.

Алай сакъ болугъуз деп тилерик эдим. 

Жарсыугъа, алдап ахча жыйгъанла  да 
бардыла. Мен акъыл этгенден, ауругъанн-
га садакъа берирге сюйген межгитге, неда 
Муслийманланы дин управлениясына кел-
се тюздю. Анда операциягъа, медицина 
багъыугъа ахча керек болуп болушлукъ 
тилегенлени тизмеси барды. 

Дагъыда муслийман болмагъан адам-
гъа фитир берилмейди. Менден кетсин 
да, андан ары уа не да болсун деп къояр-
гъа жарамайды. Ол сени къыйынынгды, 
Аллахутала санга  аны ишлеп алыргъа  
онг бергенди. Къалай къоратханынга да 
жууаплыса.  

– Ораза тутхан адам Аллахуталадан 
къаллай саугъа алыргъа боллукъду?

– Адам хар ишни да, сёз ючюн, намаз-
ны, садакъаны кеси ючюн этеди. Оразаны 
уа   Аллах ючюн тутады да,  аны саугъала-
рын, ёлчемин да ол кеси этерикди, аланы 
къаллайла болгъанларын адам улу биллик 
да тюйюлдю, деп айтылады Къуранда. 

Бу айны сууаплылыгъыны юсюнден 
кёп айтыргъа боллукъду, алай бир затны 
сагъынып къояйым. Жаннетге кирген за-
манда, ораза тутханланы кеслерини энчи 
эшиклери боллукъду. Къыяма кюн Сыйрат 
кёпюрден терк эм женгил ётерикле да 
ораза тутханладыла. Аллахутала бары-
бызгъа да Жаннет бла саугъаланыргъа 
насып этсин. 

Ораза жашыртын къуллукъду. Ол мус-
лийманны бла Аллахуталаны арасында 
къалады. Юйде чай ичип, тоюп, орамгъа 
чыгъып оразама десенг да, сени ким тин-
тип айланырыкъды, алай Аллахуталадан 
а бугъаллыкъ тюйюлсе. 

– Намаз этмегенни оразасы къабыл 
болмайды, деген сёзлени эшитирге тю-
шеди, ол алаймыды?

– Алгъаракълада аны юсюнден меж-
гитде ууазда да айтхан эдик. Хар адам да 
диннге бир себеп бла келеди. Адам бюгюн 
ораза тута эсе, ол намазгъа келмей къал-
лыкъ тюйюлдю. Аллахутала аны жюрегин 
ачарыкъды.

– Байрамгъа тюбеген тёрелеригиз да 
болурла.

– Оразаны, Къурманны адам кеси сюй-
генча белгилерге эркин тюйюлдю. Бу кюн-
ле Айны туугъаны бла байламлыды. Сауд 
Аравияда саулай министерство барды ала 
бла кюрешген. Бизде уа аланы дин идара 
тохташдырады.  

Орта кюн (20 апрель) Рамазанны 29-чу 
кюнюдю. Ол кече жангы ай туугъанын 
бла къалгъанын сакъларыкъбыз. Жангы 
ай чыкъса, жума кюн Ораза байрамны 
белгилерикбиз.

Ол кюн а межгитге Гъайыт намазгъа 
жыйылады халкъ. Тиширыула бла сабий-
ле да келедиле. Намаздан сора орамгъа 
чыгъабыз, бир бирибизни алгъышлай-
быз. Сора тиширыула келтирген татлы 
ашарыкъланы сабийлеге юлешебиз. Ма 
аллай тёребиз барды. Шёндю конфет-
къалач тапхан тынчды, ала татлыны 
сакъламайдыла, ол байрамны излейдиле.  
Къурманда уа сабийлеге оюнла, эришиуле 
къуралыучудула, хант столла салабыз.  

– Арсен, жангы межгитге уа  кёчген-
мисиз?

–  Былтырдан бери намазны анда къы-
лабыз. Ичинде битеу жумушла тамам-
ланнгандыла энди тышы къалгъанды. 
Межгитни эшиклерини тёгереги таш бла, 
къалгъаны уа кирпич бла жасаллыкъды.  
Оразадан сора башларгъа деп турабыз бу 
жумушланы, Аллах онг берсе. 

Ичинде 700-ге жууукъ адамгъа жер 
барды. Эр кишилеге, тиширыулагъа да 
намазгъа жер, абидез алгъан отоу энчи-
диле. Ислам диннге юйренирге сюйген 
къызчыкълагъа дерсле берилген жер да 
барды.  Жашлагъа отоуну оразадан сора 
къураргъа деп турабыз. 

Оразаны кезиуюнде уа   жюзден да ар-
тыкъ адам келеди намазгъа. Тиширыула 
да жюрюйдюле. 

– Къурулуш женгил баргъаннга ушай-
ды…

– Газетни юсю бла Акъ-Сууну жамауа-
тына болушлукълары ючюн жюрегимден 
ыразылыкъны айтыргъа сюеме. Проектни 
башлагъаныбызда къоркъуп тургъанма,  
ахырына жетдиралырбызмы деп. Дагъ-
ыда адамла элде эки межгит барды, 
энтта бири неге керекди дерле деп да 
жунчугъанбыз.

Алай бюгюнлюкде оюмум ахырда баш-
хады. Элиме ыразылыгъымы билдирирге 
сёзле тапхан да къыйынды. Кими ахча, 
башхасы къурулуш материалла, онглары 
болгъанла уа келип кеслери да ишлеп 
бек болушхандыла. Элде ёлгени болгъан 
артмакъла этмей, аны ахчасын  межгитге 
келтиредиле. 

Туугъан элим бла бирге межгитни иш-
летиуге республика саулай къатышханды 
дерчады – элни ичи бла ётгенле, жумагъа 
келгенле, шауданнга баргъанла да тохтап, 
садакъа бермей къоймагъандыла. 

– Эски мекямгъа не оноу?
– Рамазан айда оразаны анда ачып 

тургъанбыз. Ичине 80 адам тенгли сый-
ыннганды. Энди аны оюп кетерирге му-
ратыбыз барды. Мекям эскиди – озгъан 
ёмюрню 30-чу жылларында ишлетилген-
ди. Алгъын анда школ болуп тургъанды, 
артда минара ишлетип, межгитге бурур-
гъа эркин этилген эди. Алай бюгюнлюкге 
ол элни, муслийманланы излемлерине 
келишмейди. Шёндю адамны ич дуния-
сына, ниетине динни магъанасы артыкъда 
уллуду. Межгит а элни арасыды.  

Эски мекямны орунуна ишлетиллик юй 
эки къатлы  боллукъду – биринчисинде 
ораза ачарча, неда дууагъа жыйылырча 
жер къураллыкъды.  

– Ораза бла къаллай алгъыш айты-
рыкъ эдик муслийманлагъа.

– Аллахутала оразабызны, хар этилген 
къуллукъну, тилекни къабыл кёрсюн. Жар-
сыугъа, ауругъан адамларыбыз кёпдюле. 
Ала ораза туталмагъанларына бек къый-
наладыла. Энди бу кезиуге ала сау-сала-
мат болуп, бизни Жаратханнга къуллукъ 
этерча Аллахутала насып берсин. 

– Бизни исламны жолуна салгъан, тюзет-
ген Аллахха махтаула берейик, шагъатлыкъ 
этейик аны бирлигине эмда анга тенг бир 
зат да болмагъанына. Рамазан айда Ал-
лахуталагъа  чексиз махтаула салабыз. 
Бу сыйлы айны бизге бергенине, анга 

сау-саламат жетдиргенине эмда оразаны 
тутаргъа, исламны  къуллукъларын этерге 
онг бергенине шукурла  этебиз. 

Рамазан айны ичинде энчи белгиленнген 
кечелери бла кюнлери бардыла – ахыр он 
кюнде.  Ислам дин келген,  Аллахуталаны  
нюрю берилген, Сыйлы Къуран тюшюрюл-
ген,   бизни Жаратхан бла  байламлыкъ 
къаты, кючлю болгъан Къадар кече барды 
аланы арасында. 

Аллахутала аны оразаны ахыр он ке-
чесинде  жашырып бергенди бизге. Ол 
кече мёлекле кёкден тюшедиле, аланы 
арасында эм сыйлы, файгъамбарлагъа 
Аллахны сёзюн жетдирген Жабраил мёлек 
да. Бу кече асыры кёп ырахмат, кечмеклик, 
ыразылыкъ берилгени ючюн, мёлекле да 
алагъа къатышыргъа сюйюп, Аллахны 
эркинлиги бла бизни арабызгъа тюшедиле. 
Ала, биз кёрмегенликге, эшитмегенликге, 
Ырахматлыны тюз къулларына салам бере-
диле,  межгитледе  къуллукъ этедиле, мус-
лийманланы тёгереклеринде айланадыла. 
Аланы бу жумушлары да шагъатлыкъдыла 
адам улугъа къаллай бир ахшылыкъ, ырах-
матлыкъ, игилик берилгенине. 

Муслийман излей эсе Аллахуталаны 
кечмеклигин,  ыразылыгъын, аланы уа 
барыбыз да сакълайбыз, анга себеп этерге 
кереди. Къалай бла дегенде,  Аллахдан 
къоркъгъандан башлап,  юсюбюзде иги-
ликлени, ахшылыкъланы кёбейтиуге дери. 
Динибизге къайтып, жюреклерибизни 
таза этип, бизни Жаратханны къуллары 
болгъаныбызны ангылап. Ырахматлыгъа  

къуллукъ этип, аны юсюнден сагъыш 
этип, Къуран окъуп, зикир айтып, динде 
не ахшылыкъла бар эселе, аланы къылып 
кюреширге борчлубуз.   

Аллахутала нек бергенди Къадар кечени 
оразаны ахыр кечелеринде жашырып? 

Бизни къыйнар, арытыр  ючюнмю? Угъай! 
Муслийманла Рамазанны ахыр он кечеси-
ни  ырахматлыкъларын  хайырлансынла, 
Къадар кечени излеп кёбюрек къуллукъла 
этсинле  деп. Оразада битеу сууаплыкъла 
кёбейтиледиле, жети жюзге дери, андан да 
кёпге  къатланады.  Къадар кечени ахшы-
лыкъларыны уа чеги-къыйыры да жокъду.  

Мухаммад файгъамбар, Аллахны сала-
мы анга болсун, ол кюнлени бла кечелени 
энчи айыргъанды. Кесин къуллукъгъа бе-
рир ючюн келечилик ишлеринден окъуна 
тыйгъанды. Бу кезиуню сууаплылыкълары-
ны  юлгюсюн кёргюзтгенди ол. 

 Хадиследен биринде келеди, аны Аиша 
айтханды: «Файгъамбар Рамазанны ахыр 
он кечеси жетгенде, белин къаты къыс-
ханды эмда кече  жукъламагъанды, юй 
ахлуларын да уятханды, Аллахуталагъа 
къуллукъ этерге».

Мухаммад файгъамбар, Аллахны са-
ламы анга болсун, бу кезиуде  истикаф 
этгенди (межгитге келип, андан чыкъмай 
къуллукъ этиу). Ауушхандан сора уа аны юй 
ахлулары бардыргъандыла бу жумушла-
ны, деп айтылады энтта бир хадисде. Биз 
Мухаммад файгъамбарны юлгюлерини 
ызындан барыргъа керекбиз.  

Ай дегенликге, аны кюнлери аздыла.   
Бу кезиуде сууап ишлени базманыбызгъа 
жыялсакъ, Къыямат кюнюбюзге асыраял-
сакъ, хайырлы боллукъбуз. Алай тёгерекге  
къарасакъ, Рамазан ай бармыды, жокъму-
ду деп сейир окъуна этесе. Бирле ашларын, 
ичгенлерин тыймайдыла, тютюнню да 
ауузларындан чыгъармай.  

Алай Рамазанны ырахматлыгъына 
ненча адам жетмей кетгенди бу дуниядан, 
ненчасы ораза туталмай, къуллукъ этал-
май,  аурууладан къыйналып термилип  
турадыла. Аны юсюнден сагъыш этигиз. 
Бизге берилген хар ууахтыны, кюнню  хай-
ырланыргъа, сууаплыкъла жыяргъа онг 
берилгенине ыразы болургъа борчлубуз.  

 «Ким оразаны тийишлисича къуллугъун 
этип, ийманы бла тутса, ары дери этген гю-
няхлары кечилирле. Ол халде ким  Къадар 
кече ийманы бла  къуллукъ этсе, анга ары 
дери этилген гюняхлары кечиледи»,–деп 
айтылады хадисде. Кёресиз, Рамазан айны 
саулай къаллай магъанасы болгъанын, ол 
кечени даражасын да. 

Къуранда айтылады: «Кертиси бла Биз 
тюшюргенбиз Къадар кечени.   Къадар 
кече ахшыды, игиди минг айдан эсе. Мё-
лекле эмда Жабраил мёлек тюшедиле 
жерге ол кече Аллахдан эркинлик бла, 
мамырлыкъ бла танг белгиси келгинчи». 
Рамазанны  ахыр он кечесинде муслийман 
намаз къылса, тилек этсе, Къуран окъуса, 
ол минг айдан да кёп ахшылыкъла  ала-
ды. Минг айны  юлешсенг а ненча жыл 
боллукъду?   

Рамазан айда Аллахутала бизге Къадар 
кечени хайырын кёрюрча, анга  тюбеп къул-
лукъ этерча ийман, кюч-къарыу да берсин. 
Этилген намазланы, садакъаны, башха 
ахшылыкъланы, тилеклени Аллахутала 
къабыл кёрсюн. Къыяма кюнде сууап жу-
мушла ёнчеленнген базманны ауур этсин, 
хар кимни ахшы  иши, къуллугъу, зыраф 
болмасын. 

Исламны тарыхыны юсюнден  
КъМР-ни Муслийманларыны дин 
управлениясыны башчысыны кен-
гешчиси Отарланы Хызыр хажи бла  
ушакъ бардыргъанбыз. 

– Хызыр хажи, бек алгъа исламда 
тарыхны юсюнден не  айтылгъанын со-
рургъа сюеме.   

– Исламны тарыхы – файгъамбарланы 
жашауларыны жолуду. Ала келтирген 
жазыугъа жангы тёлюле  къошакъла эте, 
аны терсине айландыра,  бюсюремеген 
затланы кетере, бизни Жаратхан бер-
ген динни тюрлендиргендиле.  Адамла 
ажашып тебиреген кезиуде Аллахутала 
жангы келечини ашыргъанды аланы 
тюзетирге. Ол келтирген динни къабыл 
кёргенлени, ийнаннганланы насыплары 
тутханды. Къысхасы, адам улуну тарыхы 
бир файгъамбардан башхасына дери 
кезиудю.

Бизни Жаратхан ненча келечини берге-
нин жаланда кеси биледи.  Алай алимлени 
айтханларына кёре, ала 140 мингден 
асламдыла сыйлы жазыула бла келген 
келечиле уа 312-314 болгъандыла. Сыйлы 
Къуранда уа 29 келечи сагъынылады 
(аладан тёртюсюне алимле экилидиле). 

Аладан бирлери къагъытла, башхалары 
уа китапла бла келгендиле. Аллахутала  
Сыйлы Китапла  берген келечиле тёрт-
дюле: Мухаммад файгъамбар, Аллахны 
саламы анга болсун, аны аллында Исса 
(Иисус) Инжил бла, Дауут Забур бла, Мусса 
Таурат бла. Ала барысы да сагъынылады-
ла Сыйлы Жазыуда. Файгъамбарланы  
муратлары бир болгъанды – Аллахуталаны 
жангызлыгъына ийнандырыргъа.

Мухаммад, Аллахны саламы анга 
болсун, битеу дуниялагъа, заманлагъа 
да ахыр файгъамбарды. Андан сора ке-
лечи боллукъ тюйюлдю Къыяма кюннге 
дери.  Ол келтирген Сыйлы Къуранда 
тюз, хакъ дин берилгенди, алгъыннгы 
тёлюле тюрлендирген затла тюзетилип 
жыйылгъандыла.

Философия оюмла,  Аллахы болмагъан 

ниет, жамауат-политика къурамла  тарых-
ны мурдорун патчахлада, энчи миллетле-
де,  белгили адамлада излейдиле. Алай 
бу оюмланы  тамыры, мурдору жокъду. 
Айырып къарасакъ, динни жюрютмеген 
алимле, сёз ючюн, астраномла  неда 
Британ география биригиу, алача башха-
ла, табийгъатны, жер тюбюнде, юсюнде 
болгъан затланы тинтедиле. Алай Аллахха 
уа ийнанмайдыла, динни  жюрютмейдиле.  

– Къуранда уа айтыламыды тарыхны 
магъанасыны юсюнден? 

– Сыйлы Къуранны ючден бири тарых 

бла байламлыды. Аллахутала аны би-
лирге, тинтирге чакъырады.  Анга шагъ-
атха аятла келтирейим. «Эй, Мухаммад, 
окъу алагъа бу билдириуню, хапарны» 
(7-чи сура, 175-чи аят).  «Мухаммад, сен 
тарыхдан бу хапарланы адамлагъа айт. 
Къайдан билесе, сагъыш этип, дерс алып 
башларыкъ эселе уа ала» (7-чи сура, 

176-чы аят). Энтта башха жерде уа былай 
айтады: «Биз айтырбыз битеу тарыхланы 
ичинде эм аламатны. Аны бла  Сыйлы 
Къуранны аятларында сен алгъын бил-
мегенни ачыкъ этербиз» (Юсуп сура, 3-чю 
аят). «Эй, адамла, ма сизге тарыхдан ха-
парла айтады Уллу Аллах, тынгылачыгъыз 
алагъа» (22-чи сура, 73-чю аят).

Энтта аятла бардыла, алай была да же-
терик болурла Уллу Аллах тарыхха берген 
магъананы ангылатыргъа. 

– Мухаммад, Аллахны саламы  анга 
болсун, ахыр келечиди. Аны аллында 

файгъамбарла уа аны келлигин билген-
мидиле?

– Сыйлы Къуранда айтылады: «Биз 
билдиргенбиз файгъамбарлагъа аланы 
заманларында Мухаммад чыкъса, ала  
кеслери айтханны къоюп, ол келтиргенни 
бегип, анга болушургъа керек болгъанла-
рын». Ол а Мухаммадха дери битеу файгъ-

амбарла да  аны келлигин билгенлерине 
шагъатлыкъ этеди. Алай аны юсюнден эм 
кёп Исса айтханды. 

– Сыйлы Къуранда ахыр   келечилик 
Мухаммадха, Аллахны саламы анга 
болсун, нек ышанылгъаны ангылаты-
ламыды?

– Аллах сюйгенин этеди,   чыгъаргъан 
оноуун сураргъа эркинбизми? Сахабала-
ны араларында эм уллу билими Абдуллах 
ибн Масхудда болгъанды. Ол бизге был-
лай хадисни билдиргенди: «Уллу Аллах 
битеу жанланы жаратхандан сора, аланы 
ичинде эм сыйлы кимни этген эсе, аны 
ахыргъы келечиге сайлагъанды. Башха 
жанладан а анга болушлукъчуланы ай-
ыргъанды».   

Мухаммад файгъамбар   ол нек сай-
ланнганыны юсюнден былай айтханды: 
«Аллахутала адам улуну жаратханда, 
башха халкъладан араплыланы энчи 
этгенди, аланы арасында уа  къурайши 
тайпаны сыйлы кёргенди. Аладан Хаши-
мит тукъумну  сайлагъанды. Тукъумда да 
мени энчи этгенди. Мен ётгенме кирсиз 
аталадан-аналадан. Аллахутала мени 
жаратханды эм игиледен, Адамгъа дери». 
Быллай хадисле кёпдюле.   

Алай Мухаммад адам болгъаны уну-
тургъа жарамайды. Аны аламатлыгъы, 
ахшылыгъы сабийлигинден да кёргенди-
ле, анга тамаша болгъандыла. Жаш за-
манында окъуна анга Мекканы жамауаты 
аль амин – ышаннгылы, кертичи – деген-
диле.  Аны аллында  файгъамбарла бир 
миллетге, халгъа келгендиле. Мухаммад 
а саулай адам  улугъа, жинлеге, битеу 
жаны болгъаннга, болмагъаннга,  алам-
гъа  берилгенди.  

– Ислам берилен  кезиуде дунияда, 
адамлада болум къалай эди?

– Дуния осалына къалып болгъанды: 
къарыусузланы буугъан, амалсызланы то-
нагъан, ырбыннга тыйгъан кезиу. Файгъ-
амбарла нек келгендиле? Адамланы иги 
этер, тюз жолгъа салыр ючюн. Адам 
керти диннге  ийнанса,  Аллахдан уялгъан 
этеди, аны аллына барсам къаллай жууап 
берликме деп, кесин гюняхладан тыяды.  

Мухаммадха келечилик берилгинчи 
уа жер юсюнде Аллахны жангызлыгъ-
ын билген, анга тюшюннген адамла аз 
эдиле. Былайда юлгюге  Сальман аль-
Фариси сахабаны жашауун келтирирге  
сюеме. Ол къажарлы эди, бай тукъумну 
жангыз жашы. Атасы Персияда уллу 
къуллукъну тутханды. Ол жашын да бу 
ишге юйретир мурат бла башха жерле-
ге, къыраллагъа ашыргъанды. Аллай 
жолоучулукъладан биринде Сальман 
Аллахуталаны бирлигине бегейген, Исса 
файгъамбарны айтханына ийнаннган 
адамгъа тюбегенди. Аны ууазына тын-
гылап, андан ахыр файгъамбар келлигин 
билгенди. Ол юйюн къоюп, Мухаммад 
файгъамбарны излеп башлайды. Бу жол-
да ол Ырахматлыгъа табыннган жаланда 

алты сыйлы адамгъа тюбегенди. Ма алай 
аз болгъандыла бизни Жаратханны бир-
лигин билген адамла.

Къалгъанла  Иссагъа баш ургъандыла, 
ташлагъа, суратлагъа, отха табыннган-
дыла. Сёзге, Персияны халкъы отха та-
быннганды. Мекканы ичинде уа тёрт адам 
болгъанды Аллах бирди дегенле. 

Иссаны бла Мухаммадны араларында 
570 жыл барды. Бу кезиуде жерге файгъ-
амбар берилмегенди. Исса келтирген 
тынч, женгил динни унутуп, аны къатыш-
дырып, къырал къуллукъ этип, адамланы 
терсине айландырып, дин бузулгъанды. 
Сёзге, Исса арамей тилде Аллахуталагъа 
атам дегенди, аны жаратханын чертип.  
Инжилде уа  грек тилде   аны тюзюнлей 
кёчюрюп къойгъандыла – къан бла бай-
ланнган ата бла жаш, деп. Кёресиз, къа-
лай терсине айландыргъандыла Иссагъа 
берилген таза динни. 

Аллахны бирлигин билген адам къалма-
са, ийман-шагъадат келтирген болмаса, 
Къыяма келлиги белгилиди. Алай бизни 
Жаратханны жаны ауруп, адам улугъа 
энтта бир онг бергенди. Ол Мухаммадны  
келечиге сайлап, адам улугъа  Сыйлы 
Къуранны тюшюргенди. 

Сыйлы Къуранда быллай аят барды: 
«Эй, ийманлары болгъанла, къайда да 
сакъ болугъуз муслийман болмай ёлюрге. 
Алай жашау этерге кюрешигиз, ёлюр сагъ-
ат жетсе, бу дуниядан ийман бла кетерге. 
Аллахуталаны аллында сюелген кезиуде 
муслийманла болурча».    

«Аллах жаратханды жинлени, адам 
улуну да жаланда Аллахуталагъа табыныр 
ючюн», – деп айтылады Къуранда. Аллах-
ха къаршчы болгъандан къоркъугъуз, ду-
ниягъа жаратылгъаныбызны магъанасы 
бирди –  Аллахны таныгъан, аны эсгерген, 
баш ургъан, анга ышаннган. Аллахутала 
бу дуниядан ийман бла кетерге насып 
берсин. 

 Мухаммад файгъамбар, 
Аллахны саламы анга болсун, 
былай айтханды: «Адамланы 
арасында эм ахшыла – хай-
ыр келтиргенледиле» (ат-
Табарани).

Кимледиле ала? Башха-
лагъа болушханла, асыу бер-
генле, мюлкюню, жамауатда 
болумуну юслери бла себе-
плик этгенледиле. Адам – 
Аллахуталаны къулуду. Алай 
эсе уа  ахшылыкъла этген  
жюрегин тазалайды, сыйын 
бийикге кётюреди.  

Аллахутала Къуранда ант 
этгенди: «Заман бла ант эте-
ме, адамла къоранчлы бол-
лукъдула». Аны къалай ан-
гыларгъа боллукъду? Заман 

– ол кече бла кюндю. Бизни 
Жаратхан ала бла адам улу 
къоранчла сынарыкъларына 
ант этеди. Андан жаланда 
бу тёрт къауумла сакъланы-
рыкъдыла. «…ийнаннган-
ладан, ахшы ишле тамам-
лагъанладан, бир бирлерине 
ахшылыкъла тежегенледен, 
бир бирге тёзюмлюлюк эт-
генледен башхала»(103:1-3).

Ийман, игиликле, сабыр-
лыкъгъа, тёзюмлюкге чакъ-
ырыу. Бу сезимле Аллаху-
талагъа бой салыуда, анга 
бойсунууда, Ырахматлы бизге 
берген сынаулагъа тёзюуде  
керекдиле. Ийман бла, ахшы 
ишле бла адам кесин айныта-
ды, ёсдюреди, тазалайды. Бу 

жолда тёзюмлюкге чакъырыу 
бла уа тёгерегинде адамланы 
да игилендиреди. 

Башында сагъынылгъан 
тёрт шарты болгъан файда-
лыды, ол кесин къоранчладан 
сакъларыкъды. Адам башха-
лагъа этген ахшылыкъланы, 
аланы кертиликге къалай 
чакъыргъаныны, бу жолда 
тёзюмлюлюкге юйретгенини 
хайырындан къутуллукъду. 
Аллахутала былай айтханды: 
«Ахшылыкъла этигиз – ким 
биледи, ол кезиуде файдалы 
болурсуз» (22:77).

«Къайда айлансанг да, 
хайырлы  бол!» Бу хар муслий-
манны чакъырыуу болургъа 
тийишлиди. Сыйлы Къуранда 

Аллахутала ахшылыкълагъа, 
игиликлеге кёп кере чакъы-
рады: «Кертиди, Аллахута-
ла тюзлюкню сакъларгъа, 
ахшылыкъла тамамларгъа 
буюрады» (16:90). Неда: «Бу 
дунияда ахшылыкъла этген-
леге игиликле бла къайтар-
лыкъма» (16:30). «Сиз ахшы-
лыкъла тамамлай эсегиз, 
кесигизге хайыр келтиресиз» 
(17:7).

Алай бла муслийман иги-
ликле, чомартлыкъла, ахшы-
лыкъла  толтурургъа, баш-
халагъа къолдан келгенича 
болушургъа борчлуду.

«Ислам в Евразии» 
газетден.

Исламны тарыхы

Материалланы басмагъа ТИКАЛАНЫ Фатима хазырлагъанды.

Номерни хадиси

«Игилик этиу кесигизге хайырлыды»

Иймам бла ушакъ

«Аллахутала оразабызны, 
хар тилегибизни да къабыл кёрсюн»

Ораза байрамны аллында Акъ-Сууну иймамы Чабдарланы Арсен бла 
тюбешип,   элде муслийманла Рамазан айны къалай ётдюргенлерини,  
фитирни бла кяфараны магъаналарыны эмда элде межгитни къурулу-
шуну юслеринден ушакъ бардыргъанбыз.

Ууаз

Къадар кече –  мёлекле 
кёкден тюшген кезиу

КъМР-ни къадийи Мисирланы Хызыр хажи Хасанияны межгитинде озгъан 
байрым кюн  Къадар кечени сыйлылыгъыны, анга ийманы бла къуллукъ 
этип тюбеген муслийман къаллай саугъалагъа тийишли болгъаныны юсле-
ринден ууаз бергенди. Аны басмалайбыз:  

Ары, тенглерин эсгере, 
художникле, жазыучула, 

элни адамы да келгендиле. 
Аны ишин музейни дирек-
тору Отарланы Фарида бар-
дыргъанды. Ол Курданланы 
Валерийни жашау эм чыгъ-
армачылыкъ жолундан бир 
къауум шартны айтханды.  
«Бюгюн сиз мында кёрген 
экспозиция кесибизни фон-
дубузда суратладан, сора 
Хаджиланы Даниялны бла 
Хасанны коллекцияларын-
дан къуралгъанды. Вале-
рийни суратлары  бизге бек 

багъалыдыла. Гюржюде 
Пиросманини  сыйлай эсе-
ле да, бизде ол аллай уллу 
художникди. Аны суратла-
рындан кюн тиеди», – де-
генди ол. Фарида дагъыда 
суратчыны ишлерини къа-
дарлары къалай болгъан-
ларын сагъыннганды. Ызы 
бла Валерийни назмуларын 
окъугъанды. Анда уа: «Ари-
улукъну сюеме кёргюзтюр-
ге, Халаллыкъны сюеме 
кёргюзтюрге, Жашау хатын 
сюеме кёргюзтюрге», – де-
ген сёзле бар эдиле.

Ызы бла сёз Кёнделен 
элни жер-жерли ад-

министрациясыны тама-
тасы Атмырзаланы Марат-
ха берилгенди. Ол быллай 
кюнде аны башха лагъа 
ушамагъан, энчи хунери 

болгъан жерлешин эсгерип 
келгенлеге ыразылыгъын 
билдиргенди эм санатны бу 
тюрлюсюнде ишлегенлеге 
жашау тынч болмагъанын, 
алай а ала, ол санда Курдан-
ланы Валерий да, бир затха 
да къарамай, халкъларына 
къуллукъ этип, быллай уллу 
хазна къойгъанларын, су-
ратларында аны тарыхын 
жазгъанларын чертгенди.

КъМР-ни Художниклери-
ни  союзуну таматасы 

Жанна Канукова, Курданла-
ны Валерий керти да фах-

мулу суратчы  болгъанын 
айтадыла бу чыгъармала, 
дегенди. Ол, быллай тюбе-
шиуле дайым бола турурла-
рын сюйгенин билдирип, бу 
кёрмючню къурагъанлагъа 
ыразылыкъ сёзюн айтханды. 

Бусагъатда Тюркде жа-
шагъан Къулийланы Азамат 
бу суратлада жашау тохта-
май барып тургъанын, аны 
жигитлери къайгъылары, 
къууанчлары бла да бизни 
бла болгъанларын айтып, 
жерлешлерин фахмулу жаш 
бла ёхтемленирге чакъыр-
гъанды. 

«Минги-Тау» журналны 
баш редактору, До-

дуланы Аскер: «Курдан-
ланы Валерийни худож-
ник даражасы къалай уллу 
болгъанын аны суратлары 

айтып турадыла. Ол алагъа 
салгъан тасха магъананы 
ачыкълар ючюн, аны жи-
гитлери бла ушакъ этерге 
боллукъду. Аны чыгъарма-
чылыгъында бек магъаналы 
неди десенг, суратлары та-
рыхда къалып, жашауну бир 
кесегин сакъларыкъдыла. 
Авторну жюреги, сезими, 
оюму да алададыла. Ке-
сини унутулмазлыкъ, энчи 
сыфатларын къурагъанды 
ол», – дегенди. Ол, Курдан 
улуна аталгъан кёрмючле 
дагъыда бола тургъанларын 

эсгерип, бу иш бла кюреш-
генлеге ыразылыкъ сёзюн 
айтханды эм быллай экспо-
зицияланы  къурауда Локи-
яланы Рашидни къыйыны 
уллу болгъанын чертгенди. 

Ёзденланы Мухтар, был-
лымчы художник: «Бу 

суратлагъа къарагъан Кур-
данланы Валерий къаллай 
уллу художник болгъанын 
ангыларыкъды. Хар биринде 
да аны къол ызы, жюрегини 
тебиую сакъланадыла. Сау 
болсунла бу ишни къурагъ-
анла», – дегенди.

Ахматланы Леуан да ыра-
зы эди быллай эсгериу тю-
бешиуле тёрели бола бар-
гъанларына. Ол Валерий 
къартланы бла сабийлени, 
тиширыуланы суратларын 
къаллай уллу сюймеклик 

бла ишлегенине эс бурдур-
гъанды. «Валера белги-
ли суратчыларыбызданды. 
Аны аслам ишлери ата жур-
туна, туугъан элине, аны 
адамларына, табийгъатына 
аталгъандыла: «Ныгъыш-
да», «Акъсакъалла», «Таулу 
къызла», «Малкъар таула», 
«Россей тюзлери» деген эм 
башха суратла ол шартха 
шагъатдыла», – дегенди ол.

Мусукаланы Сакинат, 
бу суратланы сакълап, 

башха тёлюле да кёрюр-
ча этгенлеге – Баккуланы 
Владимирге, Хаджиланы 
Даниялгъа, школ устаз Къу-
дайланы Лейлягъа, баш-
халагъа да ыразылыгъын 
айтып: «Валерий къанында 
кюн болгъан суратчы эди. Бу 
биз тёгерекде кёрген бояула 
ол затны айтып турадыла. 
Къарачыгъыз, хар биринде 
жашау бюркеди. Валерий 
этип, бек сюйген сурат-
ларым – аны къызлары, 
къартлары, сора «Жауурун 
къалакъгъа къарай», «Бе-
шик», «Суу жагъада» деген 
суратладыла. Ала элим бла 
байламлыдыла да, бютюнда 
бек аны ючюн хурмет этеме 
Валерийге, – дегенди. – Ол 
фахмулу инсан менсиниу 
дегенни билмегенди. Биз са-
бий заманда, жашчыкъланы 
да ызындан тизип, бир Ты-
зыл таба не Суу-Келген къол 
таба барыр эди, элге тёрели 
болмагъан узун баулу хур-
жунунда къагъыт, бояу да 
элте. Режиссёр Атмырзала-
ны Магомет да аны сохтасы 
эди. Сюргюнню ызы кимни 
да жюрегинде букъгъанда, 
аны сыфатындан къарап 
тургъанды – анда кюйген-
ди, мыдыхха жыгъылып. 
Сора ол повестин жазмай 
къоярыкъ тюйюл эди. Аны 

басмаларгъа керекбиз». 
Габоланы Мусабий  худож-

никни шуёху эди. Ол, быллай 
адамла – художникле, поэт-
ле, жазыучула, къалай эсе 
да, жашауда жерлерин тап 
табалмагъанларын эсгер-
тип, алагъа сакъ болургъа 
чакъыргъанды жамауатны. 
Сора Валерийни табийгъ-
атны, адамланы сезимли 
бетлерин суратлауда уста-
лыгъын чертгенди. «Ху-
дожникни кёчгюнчюлюкге 
аталгъан «Реквием» сураты 
кючлюдю. Кёчгюнчюлюкню 
жолунда жоюлгъан мал-
къарлыланы ол алай уста 
ишлегенди – жюрегинг те-
берча, эсингден кетмезча. 
Фахмулу суратчыны ишле-
рин тюрлю-тюрлю кёрмюч-
леде кёргюзте турургъа 
керекди, аланы ёсюп келген 
тёлюле кёрюрча», – дегенди 
Мусабий.

Кийиз коллекционер Ло-
кияланы Рашид: «Менде 

кёпдюле Валерийни сурат-
лары. Сиз мында къарагъ-
анча, кюн сайын алагъа 
къарап, сагъыш этер онгум 
барды. Ма бу сурат да багъа-
лыды манга. Мынга къарап, 
элде сабийлигими, ма был-
лай печьде чоюнда бишген 
картофну, хычинни татыуун 
эсгериучюме», – деп, кёп 
ариу шартланы сагъынып, 
музейге саугъагъа худож-
никни «Печь» деген суратын 
бергенди. 

Ахырында художникни 
къарындашындан туугъан 
Курданланы Жанна, ата 
къарындашын эсгерип, жю-
рексиннген да этип, ары 
келгенлеге ыразылыгъын 
айтханды. 

КЕРТИЛАНЫ Сакинат.

Ол кюн арагъа КъМР-ни 
Урунуу эмда социал къо-
руулау министерствосуну,  
КъМР-ни Жарыкъландырыу 
эмда илму министерствосуну 
эмда профессионал билим 
берген организацияланы   
келечилери да келген эдиле.

Ярмарканы кезиуюнде сей-
ир кёрмючле да къуралгъан-
дыла.   6–11-чи  классланы  

окъуучулары бюгюнлюкде   
бек суралгъан усталыкъ-
ла бла  шагъырейленирге 
онг тапхандыла. Алагъа деп 
оналты  тюрлю мастер-клас-
сла бардырылгъандыла.  
Мектепчиле  тюрлю-тюрлю 
оборудованияны кёрюу бла 
чекленип къалмай, къолла-
рына алып да сынагъандыла. 
Юйретиучюле  инструмент-

лени къалай ишлегенлерин 
ангылатхандыла. Дагъыда   
алтын халыла бла накъыш-
ла салыуну,  шёндю туугъан 
сабийни бёлеуню, компьютер 
сетьни  къурауну бла ишле-
тиуню,  ювелир  усталыкъны 
эниклеуню, биринчи меди-
цина болушлукъ бериуню 
амалларын кёргюзтгендиле.

Профессионал билим бе-
риуде ишлегенле ярмарка-
да  алты майданны  битеу 
керекли материалла бла 
жалчытхандыла.  Алада  жаш 
адамланы иш бериучю бла 
ушакъ этген заманда ке-
син къалай жюрютюрге, не  
айтыргъа кереклисине тю-
шюндюргендиле, бош ишчи 
жерле бла шагъырейлендир-
гендиле, предприниматель 
болургъа сюйгенлеге аны 
къалай къураргъа боллугъ-
уна юйретгендиле. Аны бла 
да къалмай, профессионал 
билим алгъандан сора да, 
билимлерин бла усталыкъ-
ларын ёсдюрюрге, окъургъа 
кредит алыргъа къаллай 
онгла болгъанларын ангы-
латхандыла. 

Бу жол жаш адамла  сегиз 
жюзден  аслам  ишчи жер 
бла шагъырейленнгендиле.

ХОЛАЛАНЫ Марзият.

КъМР-де МВД-ны Наркотиклени законсуз 
сатыу-алыугъа къажау управлениясында 
жаш тёлюню арасында ангылатыу  ишле 
бардырылгъандыла, деп билдиредиле мини-
стерствону пресс-службасындан.

«Россейни сабийлери - 2023» оператив-про-
филактика операцияны биринчи кезиуюнде 
«Жаш тёлюню арасында наркотиклеге къа-
жау кюрешни  кючлендириу» деген семинар-
кенгеш  ётгенди. 

Бу ишге КъМР-де МВД-ны акъылбалыкъ 
болмагъанланы ишлери жаны бла бёлюмю-
ню управлениясыны келечилери,  КъМР-ни 
Саулукъ сакълау министерствосуну Нарколо-
гия диспансери да къатышхандыла. 

Юйретиу семинарны баш борчу – 
КъМР-де МВД-ны акъылбалыкъ болмагъан-
ланы ишлери жаны бла управлениясыны эм 
Уголовный-толтуруучу инспекцияны наркоти-
клеге къажау мадарларыны къыйматларын 
кётюрюудю. 

Жыйылыуну кезиуюнде наркоманиядан 
сакъланыуну эм акъылбалыкъ болмагъан-
лагъа наркотиклени законсуз сатыу-алыуну 
тохтатыуну юслеринден сёлешиннгенди.  Ахы-
рында  методика эсгертиуле эмда билдириуле  
юлешиннгендиле.

ТИКАЛАНЫ Фатима бла 
ХОЛАМХАНЛАНЫ Алима хазырлагъандыла.

9 апрельде ингирде Нальчикде  Захаров 
атлы орамгъа медицина болушлукъ служба 
чакъырылгъанды. Келген врачла, биринчи ме-
дицина болушлукъ берип, инсанны хали осал 
нек болгъанын тохташдырып, полициячыланы 
чакъыргъандыла. 

КъМР-де МВД-ны  Наркотиклени законсуз 
сатыу-алыугъа къажау управлениясыны эм 
патруль-пост службаны  келечилери юйню 
тинтгендиле эмда анда  Ингушетиядан 27-жыл-
лыкъ жаш бла  Прохладный шахардан 21-жыл-
лыкъ къыз жашагъанларын ачыкълагъандыла 
дагъыда унча бир заты бла хуржун тапхандыла.  
Ол а 10,36 эм 65,09 грамм чакълы эки тюрлю  
наркотик эди. Къызны айтханына кёре, уу 

Экономикада аманлыкълагъа къажау 
мадарланы бардыргъан кезиуде РФ-ни ФСБ-
сыны КъМР-де Управлениясыны къуллукъчу-
лары, Ич ишле министерствону  полициячы-
лары бла бирге  къурулуш организацияладан 
бирини  башчысыны орунбасарыны аман-
лыкъчы ишин тыйгъандыла. Ол «Демогра-
фия» миллет проектни чеклеринде бёлюннген 
бюджет ахчаны урлагъанына ишеклик барды, 
деп билдиргендиле кюч ведомствону пресс-
службасындан.  

Белгили болгъаныча, ол Прохладна районда 
физкультура-саулукъ сакълау комплекс иш-
леннгенини юсюнден жалгъан документлени 
хазырлагъанды. Алай бла къыралгъа 2,4 
миллион сом къоранч салыннганды. 

 Бу шартла бла байламлы РФ-ни УК-сыны 
159-чу статьясыны 4-чю кесегине кёре терс-
леу материалла ачылгъандыла. Законлагъа 
тийишлиликде, быллай аманлыкъ этгенни 
эркинлиги 10 жылгъа дери сыйырылыргъа 
боллукъду. 

Хасаниячы жаш Къайталаны Якуб Стам-
булда жашайды. Аны атасы Ибрагим къуру-
лушчу инженерди. Ол ишини юсю бла  къа-
уум жылдан бери тыш къыраллада болады. 
Бусагъатда Тюркде турады. 

Якубха уа онтёрт жыл болады. Ол сабийли-
гинден окъуна грек-рим тутушуу бла кюреше-
ди, бир ненча  тил биледи. Жай солуу айланы 
жаш, аны къарындашы, эгешчиклери да 
Хасанияда аппалары Къайталаны Хасаннга 
келип, анда жууукъ-ахлуну арасында ётдю-
рюрге бек сюедиле. Ол заманда окъуна Якуб 
жарау этгенин къоймайды, эл спорткомплек-
сге жюрюйдю. Сау болсунла, бизни тренер 
жашла анга угъай демегендиле бир кере да. 

Былтыр быллай эришиуде кеси тенглилени 
араларында ючюнчю жерге чыкъгъан эди ол. 
Бу кюнледе уа, 13 апрельде,  Бурса шахарда 
къуралгъан эришиуледе анга тутушууда тёрт 
спортчу бла къарыу сынаргъа тюшгенди. Ол 
аладан бирине да хорлатмай, биринчи жерни 

алып, алтын майдалгъа тийишли болгъанды. 
Бу жетишимле анга Тюрк къыралны бирин-
чилигини чемпионатына къатышыргъа жол 
ачхандыла. Хорламлы бол, Якуб! 

ОРАКЪЛАНЫ Мариям.  
Сурат авторнуду.

Хурметлеу 

Суратларында –
унутулмазлыкъ сыфатла

Бу кюнледе белгили малкъар художник Курданланы Асланны жашы 
Валерий туугъанлы 80 жыл болады. Аны эсгериуге аталып, Элбрус районну 

Хутуйланы Ханафий атлы тарых-краевед музейини Кёнделендеги 
бёлюмюнде кёрмюч ачылгъанды. 

Себеплик 

Иш излегенлеге – ахшы онгла 
Бу кюнледе  республикада  Профессионал усталыкъ-

лагъа хазырлау жаны бла арада  иш излегенлеге «Рос-
сейде урунуу. Ахшы онгланы заманы» деген ат бла бите-
уроссей  ярмарка ётгенди. Анга  Къабарты-Малкъар гума-
нитар техника, женгил промышленность,  «Къурулушчу», 
«Призвание»  колледжледен, КъМКъАУ-дан, КъМКъУ-дан 
да  мингден артыкъ жаш адам къатышханды.

Россей Федерацияны Жарыкълан-
дырыу министерствосуну буйругъуна 
тийишлиликде жашау этерге къоркъу-
усуз амалланы мурдорлары (ОБЖ) 
жаны бла школчуланы битеуроссей 
олимпиадаларыны ахыргъы уруму 
2023 жылда 23 апрельден 29 апрельге 
дери Къабарты-Малкъар Республика-
да Нальчик шахарда ётерикди.

Республикада ОБЖ-дан баш школ олимпиа-
даны экинчи кере бардырадыла. Уллу жыйылыу, 
2019 жылдача, КъМР-ни Жарыкъландырыу эм 
илму министерствосуну «Кюн шахар» сабий 
чыгъармачылыкъны академиясы» битеулю би-
лим берген къырал бюджет учреждениясыны 
мурдорунда къураллыкъды. 

Бу кюнледе Нальчикге къыралны хар жерин-
ден жыйынла келликдиле – 9-11 классладан 
230 чакълы бир жаш адам, аланы устазлары, 
насийхатчылары, жюрини келечилери эм жа-
мауат къараучула. Жыйылыуну чегинде битеу 
да бирге республика 350-ден артыкъ адамгъа 
къонакъбайлыкъ этерикди. Олимпиадагъа къа-
тышханла «Кюн шахар» ДАТ» ГБОУ-ну кам-
пусунда жашарыкъдыла, аланы биргелерине 
келгенле уа – шахарны курорт тийресинде 
орналгъан «Тау шаудан» эм «Кертме тала» 
санаторийледе.

Олимпиада Нальчик шахар округну «33-чю 
орта билим берген школа» МБОУ-сунда 23 
апрельде къураллыкъ Жашау этерге къор-
къуусуз амалланы мурдорлары жаны бла 
школчуланы битеуроссей олимпиадаларыны 

ахыргъы урумуну байрам халлы ачылыуунда 
башланырыкъды. 

Аны теория халлы кесеги 24 апрельде «Кюн 
шахар» сабий чыгъармачылыкъны академия-
сында» ётерикди. Анда сабийле адамны, жа-
мауатны эм къыралны къоркъуусузлукълары, 
комплекс халлы къоркъуусузлукъну, Россейни 
халкъын къыйын болумладан сакълау, экстре-
мизмге бла терроризмге къажаулукъну мурдор-
лары, медицина, саулукълу жашау бардырыу, 
биринчи болушлукъ тапдырыу жаны бла эм 
дагъыда аны кибик соруулагъа жууапла бер-
ликдиле, заданияланы толтурлукъдула.

Практикалы халлы сынаула 26, 27 эм 28 
апрельде «Х.М. Бербеков атлы Къабарты-
Малкъар къырал университет» ФГБОУ-ну 
спорт комплексинде къураллыкъдыла. Анда 
жаш адамла биринчи болушлукъ тапдырыу, 
табийгъат болумлада жашау этиу, табийгъат 
эм техноген халлы къыйын болумлада кесин 
жюрютюу жаны бла хунерлерин эмда биринчи 
аскер хазырлыкъларын кёргюзтюрюкдюле.

Борчлу халлы эришиуледен сора да, сабий-
леге кюн сайын кёл кётюрген программа да 
жарашдырылгъанды: команданы къурай билиу 
эм психология жаны бла тохташыулукъ тренин-
гле, бош заманны ётдюрюу майданла, спорт 
эм стол оюнланы тийреси, шахмат эм адабият 
къонакъ отоула, кинозал, юнармияны кёрмюч 
тийреси эм суратха тюшюу жерле, тюрлю-тюр-
лю мастер-классла, музыка-тепсеу тюбешиуле, 
иги кюн болса уа – гитче обсерваторияны иши 

эмда жулдузлагъа къарау. Нальчикде, Чирик 
кёлледе, Элбрус тийресинде экскурсияла да 
ол санда.

Устазлагъа бла насийхатчылагъа «Шёндю-
гюлю педагог практикала эмда жаш тёлюню 
инсан эм аскер-патриот юйретиуде ОБЖ-дан 
устазны магъаналылыгъы» деген семинар бар-
дырыллыкъды, ол Устазны бла насийхатчыны 
жылына жораланады. Дагъыда семинарны ты-
шына чыгъып бардыргъан иши Россей МЧС-ни 
Элбрус излеу-къутхарыу отрядыны базасында 
Азау талада ётерикди.

Олимпиаданы ахыргъы урумуну хорлагъан-
ларын бла призёрларын 29 апрельде 33-чю 
мектепде къураллыкъ байрам халлы жабылыуда 
белгили этерикдиле. Алчыла къыралны къайсы 
бийик билим берген окъуу махкемесине да 
олимпиаданы ызына келишген профильлеге 
кёре сынаусуз кираллыкъдыла. 

Къабарты-Малкъар Республика уа кесини 
къонакъбай жеринде битеу жыйынлагъа жарыкъ 
кёллю тюбейди, жаш адамлагъа, аланы юйрет-
генлеге да жетишимле, жангы сейир тюбешиуле 
тежейди. 

Соруулары болгъанла бу телефон номерлеге 
сёлешип, хапар билаллыкъдыла:

Айбазова Тамара Павловна, директорну 
орунбасары,  «Кюн шахар» къошакъ билим 
берген араны таматасы – 8(928) 717-87-16;

Мякинина Оксана Михайловна,  «Кюн ша-
хар»   къошакъ билим берген араны таматасыны 
орунбасары – 8(928) 077-32-77.

 Эришиу

«Кюн шахарда» – даражалы олимпиада

Жетишим

УФСБ 

Казнагъа 
къол жетдиргенди

Ууну къайда 
букъдургъанын 
кёргюзтгенди

Жаш тёлюню 
наркотикледен тыярча

аныкъыды, аны Нальчикде  жаяр умуту бар эди. 
Жашны тинтген кезиуде уа аны хуржунунда 

1, 64 грамм чакълы наркотик тапхандыла. Ол 
полициячылагъа уу бла чулгъамны сатар мурат 
бла угъай, кесим хайырланыргъа алгъанма, 
дегенди. 

Экинчи кюн следствие ишлени кезиуюнде 
къыз оперативниклеге наркотикле бла чулгъам-
ланы къайры басдыргъанын кёргюзтгенди. 
Андан да полициячыла 0,47 грамм чакълы 
наркотикле чыгъаргъандыла. 

Эки аманлыкъчыгъа да  РФ-ни Уголовный 
кодексини 228.1-чи статьясыны 4-чю (Уллу 
ёлчемде наркотиклени законсуз сатар мурат) 
кесегине тийишлиликде уголовный  иш ачыл-
гъанды, деп билдиредиле КъМР-де МВД-ны 
пресс-службасындан.

Право 


